
  
  

कॉन्स्टीट्यूशन क्लब ऑफ राजस्थान का लोकार्पण 

चर्चा में क्यों?
22 सितंबर, 2023 को राजस्थान के मुख्यमंत्री अशोक गहलोत ने दिल्ली के कॉन्स्टीट्यूशन क्लब की तर्ज पर जयपुर में विधानसभा के पास स्थित
विधायक नगर (पूर्व) की भूमि पर निर्मित कॉन्स्टीट्यूशन क्लब ऑफ राजस्थान का लोकार्पण किया।

प्रमुख बिंदु
इस अवसर पर मुख्यमंत्री ने एचसीएम रीपा में बनने वाले ऑफिसर्स इंस्टीट्यूट का शिलान्यास किया।
विदित है कि राजस्थान में एक के बाद एक कई महत्त्वपूर्ण संस्थान स्थापित हो रहे हैं, जिनमें कॉन्स्टीट्यूशन क्लब, राजस्थान इंटरनेशनल सेंटर,
महात्मा गांधी इंस्टीट्यूट ऑफ सोशल साइंसेज, गांधी म्यूज़ियम, फिनटेक यूनिवर्सिटी आदि शामिल हैं।
कॉन्स्टीट्यूशन क्लब का निर्माण आवासन मंडल की एक अनूठी योजना है।
आधुनिकतम सुविधाओं से युक्त यह देश का सबसे भव्य और सर्वश्रेष्ठ कॉन्स्टीट्यूशन क्लब है, जहाँ पर विधानसभा में चुनकर आने वाले नए सदस्यों
को पूर्व सदस्यों के अनुभव का लाभ मिल सकेगा।
कॉन्स्टीट्यूशन क्लब लोकतंत्र को मज़बूत करने में महत्त्वपूर्ण भूमिका निभाएगा तथा विधानसभा सदस्यों के विचारों के आदान-प्रदान का मंच
बनेगा।
यह क्लब 4 हज़ार 950 वर्ग मीटर भूमि पर बनाया गया है। 1 लाख 84 हज़ार 480 वर्गफीट क्षेत्रफल में निर्मित इस क्लब के निर्माण पर 90
करोड़ रुपए की राशि व्यय होगी।
क्लब में रेस्टोरेंट, कॉफी हाउस, स्विमिंग पूल, ऑडिटोरियम, मीटिंग हॉल, कॉन्फ्रेन्स हॉल, लाईब्रेरी, जिम, सैलून, बैडमिंटन एवं टेनिस कोर्ट,
बिलियर्डस् व टेबल टेनिस, इंडोर गेम्स सहित अतिथियों के ठहरने के लिये गेस्ट रूम्स का भी प्रावधान किया जा रहा है। 

